
Zakat memainkan peranan penting dalam menolong orang miskin untuk memenuhi keperluan

hidup dan meningkatkan taraf pendapatan asnaf ke arah yang lebih baik. Bagi asnaf fakir dan

miskin progresif yang sihat dan mampu berdikari, suatu program khusus boleh di rangka dan

direncanakan. Oleh itu, untuk mengeluarkan golongan ini daripada garis kemiskinan, aktiviti

keusahawanan boleh dijadikan suatu pendekatan berimpak disamping memacu prestasi ekonomi

sesebuah negara. Lazimnya hanya satu model pembangunan keusahawanan zakat digunapakai

oleh setiap Majlis Agama Islam Negeri (MAIN) bagi semua latar belakang dan demografi asnaf.

Sedangkan wujudnya jurang yang luas antara kawasan bandar dan luar bandar. Berbeza dengan

di bandar, masyarakat luar bandar menghadapi cabaran ekonomi yang kurang dinamik, fasiliti

terhad, penggunaan sumber dan daya tidak optimum dan sebagainya. Justeru, berasaskan kepada

kelestarian Maqasid Syariah dalam memastikan kehidupan asnaf terjaga dan terbela, objektif

kajian ini adalah untuk membangunkan suatu model keusahawanan asnaf yang inklusif dan

khusus untuk dilaksanakan di kawasan luar bandar. Kajian berbentuk kualitatif ini dilaksanakan

dengan menggunakan metode pengumpulan data melalui kaedah kepustakaan, dan temu bual

responden. Data yang diperolehi dianalisis berasaskan metode induktif dan deduktif. Model

yang dibangunkan ini berpotensi menjadi satu perintis dan panduan kepada seluruh agensi zakat

di seluruh Malaysia.

Zakat memainkan peranan penting dalam menolong orang miskin untuk memenuhi keperluan

hidup dan meningkatkan taraf pendapatan asnaf ke arah yang lebih baik. Bagi asnaf fakir dan

miskin produktif yang sihat dan mampu berdikari, suatu program khusus boleh di rangka dan

direncanakan. Oleh itu, untuk mengeluarkan golongan ini daripada garis kemiskinan, aktiviti

keusahawanan boleh dijadikan suatu pendekatan berimpak. Hal ini selari dengan Dasar

Keusahawanan Nasional 2030 yang ingin menjadikan Malaysia sebagai sebuah negara

keusahawanan menjelang 2030. Penerapan budaya keusahawanan harus dipupuk oleh seluruh

lapisan masyarakat khususnya bagi masyarkat luar bandar agar dapat menjadi pemangkin

kebangkitan ekonomi yang insklusif.

Penglibatan asnaf dalam bidang keusahawanan adalah masih rendah terutama di kawasan luar

bandar. Hanya satu model pembangunan keusahawanan zakat yang selaras digunapakai oleh

setiap Majlis Agama Islam Negeri bagi semua latar belakang dan demografi asnaf. Sedangkan

wujudnya jurang yang luas antara kawasan bandar dan luar bandar (Wawasan Kemakmuran

Bersama 2030). Berbeza dengan di bandar, asnaf luar bandar menghadapi cabaran ekonomi

yang kurang dinamik, fasiliti terhad, penggunaan sumber dan daya tidak optimum dan

sebagainya. Pemberian zakat dalam bentuk bantuan modal kewangan dan latihan yang diterima

antara bandar dan diluar bandar adalah tidak setara. Kurang persediaan asnaf untuk bergelar

usahawan asnaf. Usahawan asnaf tidak didedahkan dengan ilmu keusahawanan secara formal

dalam bidang keusahawanan.

1. Kajian ini merupakan kajian yang pertama menghasilkan model pembangunan inklusif

keusahawanan zakat asnaf luar bandar.

2. Bagi mendapatkan hasil yang baik dan menyeluruh, kajian ini dijalankan dengan mendapatkan

pandangan daripada usahawan berpengalaman dan berjaya, pegawai zakat negeri, usahawan asnaf

berjaya, asnaf zakat produktif, serta ahli akademik.

Kajian ini sangat signifikan kepada:

1.   Golongan Usahawan Luar Bandar

Sektor Industri Kecil dan Sederhana (IKS) adalah penyumbang kepada pertumbuhan ekonomi

pendapatan negara. Golongan usahawan asnaf merupakan salah satu daripada yang menjalankan

kegiatan IKS. Namun, perkembangan usahawan terbantut apabila kesukaran mendapatkan

bantuan khususnya di luar bandar. Oleh itu, kajian ini penting untuk dijalankan bagi memberi

peluang kepada asnaf yang turut berada di luar bandar. Justeru, menjadi institusi zakat juga

terlibat secara langsung dalam membantu mentransformasikan penerima asnaf kepada golongan

pembayar zakat.

2.   Majlis Agama Islam Negeri

Kajian ini akan dapat membantu Majlis Agama Islam Negeri dalam mengatur strategi untuk

pembangunan usahawan asnaf dan merupakan projek jangka masa panjang. Selain itu, pihak

zakat juga dapat menyampaikan maklumat berkaitan perniagaan dengan meluas dengan golongan

asnaf luar bandar. Bukan itu sahaja, pusat zakat juga dapat memastikan pengurusan pentadbiran

sentiasa membantu dan bersedia untuk membantu menambah pendapatan asnaf menerusi bidang

perniagaan.

3. Negara

Kajian ini mendokong usaha kerajaan dalam merealisasikan Dasar Keusahawanan Nasional 2030

seiring dengan Dasar Pembangunan Luar Bandar (DPLB) bertujuan untuk melahirkan

masyarakat luar bandar yang sejahtera dalam pelbagai aspek kehidupan termasuk sosial,

ekonomi, budaya dan persekitaran tanpa mengira latar belakang bangsa, agama, status sosial,

gender dan umur.

Model ini akan menjadi perintis dan panduan yang boleh digunakan oleh semua agensi zakat negeri yang

terlibat dengan pengurusan zakat dan asnaf di seluruh Malaysia khususnya di kawasan luar bandar yang

secara langsung menyumbang kepada pembangunan taraf hidup asnaf berpaksikan Maqasid Syariah.

